
Mezenximal mənşəli odontogən şişlər

    Mezenximal mənşəli odontogən şişlər öz başlanğıclannı dişin mezenximal mənşəli toxumalarından - dentini əmələ gətirən odontoblast- lardan. sementi əmələ gətirən sementositlərdən, lifi i toxumalann hüceyrələrindən və s. götürür. Çənə sümüklərinin mezenximal mənşəli odontogen şişlərinə dentinoma, miksoma və sementomalar aiddirlər.
    Dentinoma çox az rast gəlinən şişlərdəndir, xoş xassəlidir Mikroskopik müayinə zamanı diferensiasiya etməmiş (displastik) dentin toxuması, yetişməmiş birləşdirici toxuma və odontogen epiteldən ibarət zolaqlar görünür.
    Miksoma. Buna miksofibroma da deyilir. Adətən 10-30 yaşlarda, ən çox da alt çənədə inkişaf edir. Histogenezinə görə odontogen fibroma ilə sıx əlaqəlidir. Şiş yumşaq konsistensiyalı bozumtul və ya sarımtıl-ağ rəngdə selikli toxumadan ibarətdir. Dəqiq sərhədlərə və kapsula malik deyildir, yerli invaziv yolla böyüyür. Ona görə də həmişə residivlər verir, sümük toxumasını destruk- siyaya uğradaraq yumşaq toxumalara da keçə bilir. Mikroskopik müayinə zamanı bir-biri ilə sitoplazmatik çıxıntılarla anastomozlaşan ulduzabənzər hüceyrələr, odontogen epitel adacıqları, seliyəbənzər stroma, az miqdarda da lifli strukturlar görünür. Biri birindən sümük arakəsmələri ilə aynlmış xırda yuvacıqlı quruluşa malik olduğu üçün rentgenoqrammada '"sabun köpüyü” əlaməti görünür.
     Sementoma xoş xassəli odontogen şişlərdən ibarət böyük bir qrupdur. Bu şişlərin əsas xarakter morfoloji əlaməti şiş toxumasında bu və ya digər dərəcədə minerallaşmış sementəbənzər maddənin əmələ gəlməsidir. Bütün sementomalar 10-20 yaşlarda, ən çox da alt çənədə kiçik azı dişləri və kəsici dişlər bərabərliyində, bir və ya bir neçə dişin kökündən odontogen birləşdirici toxumadan inkişaf edir. Ləng sürətlə böyüyürlər, tez-tez residiv verirlər. Mak- roskopik müayinədə elastik konsistensiyalı şiş toxumasında müxtəlif dərəcələrdə sərtliyə malik (sementəbənzər maddə) kiçik minerallaşmış sahələr də aşkar olunur.
    Mikroskopik xüsusiyyətlərindən asılı olaraq isə sementomaların aşağıdakı növləri ayırd edilir: xoş xassəli sementoblastoma (həqiqi sementoma), sementləşdirici fibroma, giqant sementoma (ailəvi çoxsaylı sementomalar), periapikal sementodisplaziya (periapikal fibroz displaziya).
    Bunların içərisində nisbətən çox rast gəlinəni xoş xassəli semento- fiblastomadır. Buna həqiqi sementoma da deyilir. Qeyri-bərabər şəkildə müxtəlif pminerallaşma mərhələlərində olan sementəbənzər maddənin əmələ gəlməsi f ilə xarakterizə olunur.        Şiş toxuması sanmtıl-ağ rəngə, müxtəlif konsistensiya- | lara, kiçik ölçüyə və oval formaya, dəqiq konturlara malik olur, ətrafdan kap- F sutia əhatə olunur. Adətən alt çənədə kiçik və ya böyük azı dişlərinin kökündə linkişaf edir, simptomsuz keçir, dişə möhkəm bitişmiş olur, dişi çəkdikdə isə v' kökü sınır. Şişi çıxardıqda residiv vermir.

